
Inatsisartunut ilaasortaq, Karl Lyberth
/Maani

Royal Greenland A/S pillugu § 36, imm. 1 naapertorlugu Karl Lyberth-ip apeqqutaa
nr. 2010-252

Inatsisartut Suleriaasianni § 36, imm. 1 naapertorlugu Royal Greenland A/S pillugu Inat-
sisartunut ilaasortap Karl Lyberth apeqqutai kingulianiittut Naalakkersuisut tigusimavaat.

Apeqqutit:
1. Royal Greenlandip ingerlataani assigiinngitsuni naatsorsuutit immikkoortitaar-
pat?

2. Royal Greenland-ip ingerlatsiviini nunani assigiinngitsuni naatsorsuutit immik-
koortinneqarpat?

3. Royal Greenland-ip ingerlatsiviini suut sinneqgartoorfiuppat, suullu amigartoor-
fiuppat?

Akissutit:

Apeqqutit Naalakkersuisut qujassutigaat. Apeqqutigisannut tunngavilersuutigaatit Inatsi-
sartut ilaasortanut "pissanganartoq" ingerlatseqatigiiffiup immikkoortortaasa naatsorsuu-
taanni Royal Greenland A/S'ip ilumini naatsorsuutaasa ilaasa inerneri paasissallugit.

Aallarniutigalugu oqaatiginegassaagq Royal Greenland A/S'ip ilumini naatsorsuutaasa
ilaasa inernerisa immikkuualuttortai paasissutissaasut niuernermi mianersuutassaasutut
taasariaqartut, tassa paasissutissat taamaattut ingerlatseqatigiiffiup unammillertaanut,
pisisarfiinut pisisartuinullu sagqummiunnissaat Royal Greenland A/S'ip niuernermik in-
gerlatsineranut ajoqutaalersinnaammata.

Tamanna tunngavigalugu Naalakkersuisut nalunaarutigissavaat Royal Greenland A/S'ip
ilumini naatsorsuutaasa ilusaat aamma Royal Greenland A/S’ip ilumini naatsorsuutaasa
inernerisa ilai ingerlateqginneqgarsinnaanngitsut.

Naggasiutitut paasissutissiissutigineqassaagq Royal Greenland A/S'ip 2008/2009-mut
ukiumoortumik nalunaarusiai, kikkunnit tamanit pissarsiarinegarsinnaasut, imagarmata
Royal Greenland A/S'ip angusaasa misissuataarneqarnerannik, matumanittaaq inerneri-
sa ilaasa ogaasertaasa misissuataarnegarnerannik.

